
 Agʻdarma pogʻonasining balandligi uning asosida yotgan togʻ jinslarining fizik-texnik 

xususiyatlariga shuningdek agʻdarma ishlarining mexanizatsiyalanganligiga bogʻliq boʻladi. 

Agʻdarma pogʻonasining va umuman agʻdarmaning balandligini oshirish agʻdarmaga boʻlgan 

maydonning qisqarishiga, transport aloqalarini qurish va saqlashga boʻlgan ishlar hajmi 

kamayishiga va agʻdarma uskunasining unumdorligining oshishiga olib keladi. Agʻdarma 

pog’onalarining soni asosan adarmaga ajratilgan maydon va qoplovchi togʻ jinsi hajmi bilan 

aniqlanadi. Mumkin boʻlgan agʻdarma pogʻonalarining soni kamayishiga boʻlgan asoslardan 

biri bu agʻdarmaning umumiy ratsional balandligi va agʻdarma asosida yotgan togʻ jinslarining 

turish qobiliyati. Ochiq kon ishlari amaliyotida turli agʻdarma pogʻonalari mavjud. Agʻdarma 

pogʻonalarining qiyalik burchagi asosan agʻdarmaga joylashtiriladigan togʻ jinslarining tabiiy 

qiyaligiga teng boʻladi. Bu koʻrsatkich togʻ jinslarining fizik-texnik xususiyatlariga, ularning 

maydalanish darajasiga va namligiga bogʻliq va 30-40° oraligʻida oʻzgaradi.                  

Agʻdarmaning perimetrining boʻsh togʻ jinslarini qabul qilish va joylashtirishga moʻljallangan 

bir qismi agʻdarma ishlarining frontini tashkil qiladi. Agʻdarma ishlarining frontini turli 

alohida boʻlaklarga boʻlish (oxiri berkliklar) front boʻyicha asosiy va tayyorlash ishlarini boʻlib 

olish imkonini beradi. Alohida oxiri berklikning uzunligi keng chegaralarda oʻzgaradi va 

asosan qoʻllaniladigan agʻdarma ishlarini mexanizatsiyalash usuli, agʻdarma maydoni, 

agʻdarmada joylashtiriladigan boʻsh togʻ jinslarining hajmiga bogʻliq boʻladi. Agʻdarma oxiri 

berkliklaming kerakli soni karyer yuk aylanmasi hajmi va agʻdarma oxiri berkligining qabul 

qilish xususiyati bilan aniqlanadi. Agʻdarma ishlarining fronti harakatlanish usuli 

agʻdarmalarning rejadagi rivojlanish sxemasini aniqlaydi. Agʻdarma frontining 

harakatlanishning uchta usuli mavjud: parallel, elpigʻichsimon va notoʻgʻri chiziqli. 

Agʻdarma hosil qilish jarayoni birlamchi agʻdarma toʻkilmalarini hosil qilish, boʻsh togʻ 

jinslarini boʻshatish va tekislash ishlari, agʻdarma yuzasini rejalashtirish va transport aloqalarini 

ajdarmada koʻchirishni oʻz  ichiga oladi. 

Birlamchi agʻdarmalami hosil qilish agʻdarma pogʻonasining muayyan balandigida 

agʻdarma ishlari frontini aniqlab olish uchun xizmat qiladi.  

Birlamchi ustidan tashlanmaning qalinligi transport aloqalarining harakatlanishini 

ta’minlash uchun 7-10m ni tashkil qiladi. Togʻ yonida agʻdarma 

hosil qilishda avval transport aloqalarini joylashtirish uchun gorizontal maydon 

hosil qilinadi (agʻdarma balandligi nuqtasida). Agʻjarmani toʻldirish nuqtaning 

pasayish tomoniga nisbatan amalga oshiriladi. Agʻdarmaning mumkin boʻlgan 

balandligi uning turgʻunlik holati bilan chegaralanadi.Agʻdarmani tekis joyda hosil 

qilishda birlamchi tashlanma qazilma togʻ jinslaridan tashlanadi yoki boʻsh togʻ jinslaridan. 

Boʻsh togʻ jinslarining va karyer transportining turiga koʻra birlamchi tashlanma draglayn, 

mexanik kuraklar, buldozer va gʻildirakli skreperlar bilan hosil qilinishi mumkin. 

Togʻ jinsini agʻdarmalash uchun mexanizatsiyalash uskunalarini tanlash asosan 

qoplovchi togʻ jinsining fizik-texnik xususiyatlari va karyer transporti turiga bogʻliq. Agʻdarma 

ustining tekislanishi yoʻllarining va konveyerlaming harakatlanishi uchun, avtomobil yoʻllarini 

hosil qilish va keyinchalik rekultivastiya qilish uchun amalga oshiriladi. Tekislash qoidaga 

koʻra buldozerlar bilan amalga oshiriladi.Transport aloqalarini agʻdarma maydoni boʻylab 

siljitish davriy xarakterga ega va agʻdarma zaxodkaini hosil qilgandan keyin amalga oshiriladi. 

Agʻdarma aloqalarining koʻchirilishi karyer vaqtinchalik yoʻllarining koʻchirilishiga hos. 

O‘tkir burchakli konlarni ochiq usulda qazib olishda deyarli barcha qoplovchi tog‘ 

jinslari tashqi ag‘darmalarga chiqariladi, ularning maydonlari konning maydonidan oshadi. 

Shu munosabat bilan ochiq kon ishlari unumdorligini oshirish maqsadida ag‘darmalar 

sig‘imini oshirish bilan ag‘darma xosil qilish texnologiyasini rivojlantirish zarur xisoblanadi. 

Ag‘darmalar sig‘imi ag‘darma xosil qilishning parametrlariga va texnologiyasiga bog‘liq. 

Avariya xolatlariga keltiruvcha siljish xolatlarini oldini olish maqsadida nimjon asosga 

ag‘darma to‘kishda ag‘darma xosil qilishning maxsus ishlari va sxemalari bajarilishi kerak, bu 

ishlar ag‘darmalarning turg‘unligini ta’minlaydi. 

O‘tgan vaqt ichida tashkilotda ag‘darmalar bo‘yicha ko‘plab ma’lumotlar to‘plangan, fizik 

mexanik xolatlar, deformatsiya xolatlarining  izlanishlari olib borilgan.  

Xozirgi kunlarda karyerlarni chuqurlashib ketganligi sababli  qoplovchi tog‘ jinslarining  

xajmi ko‘paymoqda. Bu borada ichki ag‘darmalarning takomillashishi, to‘kish usullari va 

sxemalari ishlab chiqilishi  transport xarajatlarining karyerlarda keskin kamayishiga erishilishi 

mumkin. Ichki ag‘darma xosil qilishning tashkiliy ishlari va yangi sxemalari ishlab chiqilganligi 

karyerlarda ag’darmalar uchun ishlatiladigan xarajatlarning kamayishiga olib kelishi mumkin.                  

Shu aniqlandiki, ag‘darma xosil qilish jarayonida kon texnik va muxandis geologik 

xolatlarga ko‘ra boshqariladigan buzilishli ag‘darma xosil qilish maqsadga muvofiq. Bu usulni 

tekshirishning amaliy ishlab chiqarish ishlari Muruntov konida bajarilgan  texnik mumkinlikni 

va iqtisodiy ma’qullikni ko‘rsatdi. 

Yig‘ilgan malakalar ag‘darma xosil qilish ishlarida ag‘darma xosil qilishning yangi 

sxemalaridan foydalanish imkonini berishi va shu bilan ag‘darmalar sig‘imi va xavfsizligi 

oshirilishi mumkin. Shu o‘rinda asosiy yo‘nalishdagi ish sifatida baland bir yarusli ag‘darmalar 

xosil qilish talab qilinadi. Bunday turdagi ag‘darma  xosil  qilishning asosiy konsepsiyasi 

tuzilmaning iyerarxik tuzilishidir, bunda ag‘darmaning turg‘unligi umumiy xolatda ag‘darma 

asos tizimining turg‘unligini ta’minlaydi, ag‘darma uskunasining xavfsizligi esa – mashina 

ag‘darma tizimining turg‘unligini ta’minlaydi. Ag‘darma xosil qilishning xavfsizligini ta’minlash 

bo‘yicha ko‘rsatilgan bu usul ishlarni tashkil qilishning tarmoqli bajarilishiga e’tibor qaratishni 

talab qiladi va shu bilan uskunalarning xavfsiz ishlashi ta’minlanadi. 

